
NASIONAL KES POLITIK PENDIDIKAN WILAYAH

Fasa kedua vaksin dijangka bulan
depan
Shaiful Shahrin Ahmad Pauzi - Mac 27, 2021 @ 1:26pm
bhnews@nstp.com.my

Timbalan Menteri Kesihatan, Datuk Dr Noor Azmi Ghazali. - Foto fail NSTP

BAGAN SERAI: Suntikan vaksin fasa kedua dijangka bermula bulan depan,
tetapi tarikh rasmi mengenainya belum diputuskan lagi kerana
bergantung pada keadaan semasa.

Timbalan Menteri Kesihatan, Datuk Dr Noor Azmi Ghazali, berkata
sehingga kini hampir 500,000 petugas barisan hadapan sudah menerima
suntikan vaksin.

Beliau berkata, Kementerian Kesihatan (KKM) memberi jaminan bekalan
vaksin mencukupi dan diterima pada setiap minggu.

"Selain itu kita juga ada vaksin kedua iaitu Sinovac yang penerima
pertamanya adalah Menteri Kementerian, Sains, Teknologi dan Inovasi,
Khairy Jamaluddin," katanya selepas merasmikan Mesyuarat Agung Ke-21
Persatuan Veteran Angkatan Tentera Malaysia (ATM) Cawangan Bagan
Serai, di sini, hari ini.

DISYORKAN UNTUK ANDA

Ditanya adakah pengamal media turut diberi suntikan vaksin secara
berfasa, Noor Azmi berkata, KKM ada jawatankuasa khas untuk menilai
tahap risiko jangkitan COVID-19 kepada golongan tertentu termasuk
pengamal media.

"Barisan hadapan ada banyak kategori dan keutamaan diberikan kepada
mereka yang berdepan pesakit COVID-19 sebelum disusuli dengan yang
lain termasuk wakil rakyat dan media.

